
Кириш

Диссертация мавзусининг долзарблиги ва зарурати. Жаҳон

мамлакатлари амалиётида иқгисодий ривожланиш босқичларига боғлиқ

ҳолда бевосита ва билвосита солиқлардан фойдаланиб келинмокда. Аксарият

ривожланган мамлакатлар солиқ маъмурчилигида бевосита солиқларни
ҳисоблаш ва ундириш механизмини такомиллаштириб боришга алоҳида

эътибор қаратилмоқда. «Европа Иттифоқига кирувчи иқтисодий
ривожланган мамлакатлар давлат бюджети, асосан, бевосита солиқлар

ҳисобига тўлдирилади»1. Экспертлар маълумотига кўра, «Хитой 2022 йилдан

бошлаб, бевосита солиқлар улушини ошириш ва билвосита солиқлар улуши

—ни пасайтиришни навбатдаги асосий вазифалардан этиб белгиланган» 2.

Жаҳон амалиётида солиққа тортишда бевосита солиқлар улушининг

юқорилиги уларни ҳисоблаш ва ундириш механизмини янада

такомиллаштириб боришни тақозо этмоқца.

Жаҳонда иқтисодий тараққиётни таъминлашда бюджет-солиқ

механизмининг аҳамиятини ошириш, бевосита ва билвосита солиқларнинг

оптимал нисбатини шакллантириш борасида муҳим тадқиқотлар олиб

борилмоқда. Бевосита солиқларнинг бюджет тушумларига таъсирини

кучайтириш, аҳоли ва ишлаб чиқарувчиларнинг иқтисодий фаоллигини

рағбатлантириш, мамлакат ҳудудларидаги иқтисодий фаолиятнинг турли

тафовут ва шароитларидан келиб чиқувчи тенгсизлик ҳолатларини

юмшатиш, мулкдан тежамли ва самарали фойдаланиш, аҳоли даромадлари

ўртасидаги табақаланиш даражасини тартибга солиш, солиқ тушумларини

прогнозлаш ва уларнинг йиғилувчанлик даражасини ошириш кабилар - бу

борадаги тадқиқот йўналишларидан ҳисобланади.

